
GOUVÈNÈ CUOMO APLODI PASAJ LWA POU DEZIYEN PARK NASYONAL HARRIET TUBMAN NAN 

AUBURN 

 

Park Nasyonal la ta ankouraje touris nan nò New York, kreye 70 djòb 

 

 Gouvènè Andrew M. Cuomo jodi a te anonse ke Sena Etazini te pase yon lwa pou deziyen Park Nasyonal 

Harriet Tubman nan ansyen kay Harriet Tubman nan Auburn. Tubman te pase anpil nan tan l nan 

Auburn pandan lap travay pou avanse dwa Afriken Ameriken ak fi yo. Pwojè lwa rekonèt enpak enpòtan 

Tubman sou istwa Ameriken e li konplete efò kontinyèl Gouvènè Cuomo pou ogmante touris nan nò 

New York. 

 

“Harriet Tubman kontinye pou l yon senbòl nasyonal pou fòs, pèseverans ak libète, e li te etabli park 

nasyonal sa a nan non l se yon fason enpòtan pou onore eritaj sa a,” Gouvènè Cuomo te deklare. “Park 

sa a konplete istwa kiltirèl rich New York, e li bay yon lòt opòtinite pou rezidan ansanm avèk touris yo 

pou yo aprann osijè pase nou. Mwen remèsye delegasyon kongrè New York pou travay achane yo nan 

ede pase pwojè lwa sa a.” 

 

Harriet Tubman se yon figi ki pwofondeman enfliyan nan istwa Ameriken. Li te fèt nan esklavaj, chape, 

apresa li te angaje lavi l nan kontribye pou avansman dwa pou Afriken Ameriken ak fi yo nan tout 19yèm 

ak 20yèm syèk. Tubman te sèvi kòm yon espyon pou Lame Inyon pandan lagè sivil la e li te sove anviwon 

70 fanmi ak zanmi pandan apeprè 13 vwayaj ansanm avèk chemendefè anbatè. Li te abite nan Auburn 

jiskaske li mouri nan ane 1913. 

 

Park Nasyonal Harriet Tubman ta yon adisyon enteresan nan vas atraksyon touris istorik New York ki 

pote plizyè milyon vizitè soti toupatou nan mond lan vini New York chak ane. Sèvis Park Nasyonal estime 

ke Park Nasyonal Harriet Tubman ta atire 10,000 a 20,000 vizitè nan Auburn chak ane, pandan lap kreye 

70 djòb avèk yon total enpak ekonomik ki estime a $3.12 milyon. Yo pral voye pwojè lwa bay prezidan 

pou siyati semèn pwochen. 

 

Depite Dan Maffei te entwodui Lwa sou park istorik nasyonal Harriet Tubman nan chanm lan e li te 

travay etwatman avèk chanm lan ak lidè yo nan Sena ansanm avèk kòlèg li yo nan komite sèvis lame pou 

l jwenn pwovizyon sa a ajoute nan lwa sou Otorizasyon Defans Nasyonal. Depite Maffei te deklare, 

“Apre plizyè ane travay san relach pou fè lejislasyon enpòtan sa a tounen an lwa, mwen enkwayableman 

fyè pou anonse ke park istorik nasyonal Harriet Tubman pral vini yon reyalite. Nan gwo istwa nasyon sa 

a, lavi Harriet Ross Tubman se sètènman yon vi ki vo rekonesans pa Kongrè a ansanm avèk peyi sa a. 

Harriet Tubman te viv pou libète, e li te travay san relach pou etann libète a plizyè santèn lòt moun. Yon 

syèk apre lanmò l, mwen fyè dèske m te travay san relach pou etabli yon memoryal ki adapte avèk li. 

Park nasyonal sa a pral prezève eritaj Harriet Tubman, edike jenerasyon aktyèl ak pwochen an sou lavi 

ak travay li, e egalman yon benediksyon pou rejyon nou an, kreye nouvo travay epi atire lajan touris ki pi 

nesesè pou santral New York.” 

 

Reprezantan-Eli John Katko te deklare, “Mwen aplodi delegasyon New York ak Gouvènè Cuomo paske yo 

te defann epi pase mezi bi-patizan pou onore eritaj remakab Harriet Tubman. Deziyasyon kay Tubman 

kòm yon park nasyonal se yon tribi fòmidab ak byen merite a istwa peyi ak rejyon nou an. Map rete tann 

pou m kontinye sipòte pwojè sa a ak tout efò kwasans touris ki anviwone l.” 

 

Senatè Mike Nozzolio te deklare, “Harriet Tubman gen yon enpak enpòtan ak pwofon sou istwa 

Ameriken e mwen kontan dèske Sena Etazini te adopte lejislasyon kap kreye Park Nasyonal Harriet 

Tubman nan Auburn. Park sa a pral bay yon lokasyon ideyal pou poze, reflete ak onore fòs Harriet 

Tubman, detèminasyon ak sakrifis li te fè kidonk lòt moun ka viv an libète.” 

 

Manm asanble Gary Finch te deklare, “Nou te travay san relach pou etabli park nasyonal istorik Harriet 

Tubman isit la nan Auburn, New York. Li se istwa pèseverans, libète ak siksè solid. Mwen touche anpil 

epi mwen kontan.” 

 

Majistra vil Auburn Mike Quill te mande plis pase $40 milyon dola nan envestisman piblik ak prive pou 

make vil la kòm yon sant dar, kilti ak istwa e lap itilize envantè sit enpòtan l, ak patrimwan kiltirèl 

enkwayab pou emèje kòm yon kominote touris dinamik. 

 

Majistra Auburn Mike Quill te deklare, “Jodia nou te rekonèt yon referans istorik enpòtan kòm yon pati 

enpòtan nan istwa peyi sa a. Mèsi a tout moun ki te mete valè tan ak enèji nan ane ki pase yo pou etabli 

kay Harriet Tubman kòm yon park nasyonal. Mwen menm pèsonèlman te ale nan Washington, D.C. 

defwa e yon mwa avèk madam mwen Joan pou fè presyon nan non pwojè lwa a. Nou tout kontan dèske 

finalman sa rive nan reyalite. Mwen remèsye Gouvènè a ansanm avèk tout moun ki te travay pou fè 

deziyasyon sa a posib.” 

 

Prezidan Konte Cayuga Michael Chapman te deklare, “Anons jodia pou ansyen kay Harriet Tubman 

deziyen tankou yon park nasyonal pral kontinye onore eritaj li pou jenerasyon kap vini yo. Mwen 

remèsye Gouvènè Cuomo ak delegasyon kongrè New York nou an pou travay yo nan fè sa vini yon 

reyalite.”  

 

Pou aprann plis sou touris nan Eta New York, vizite http://ILOVENY.com.  

